
Mjørkadýnan, sum 
hevur fjalt oyggjar 
okkara seinastu 
dagarnar verður 
liggjandi alla hesa 
vikuna eisini, og 
veðrið á ólavsøku 
verður sum á G!

MJØRKI
Rólant Waag Dam
rolant@sosialurin

Veður má sær ráða og fríggja­
dagin ráddu veðurgudarnir 
fyri, at flogfarið við einum 
høvuðsnavni á G! ikki 
lendi til ætlaðu tíð, og at 
framførsla teirra var sera 
nógv seinkað av tí sama. 

Hetta argaði allar flestu 
tónleikaáhugaðu føroy­
ingarnar í landinum, men 
munnu fleiri við teimum 
argast og kanska einamest 

undrast á veðrið sum tað 
skikkar sær í hesum døgum. 
Síðani einaferð miðskeiðis 
í farnu viku hevur ein dýna 
av mjørka fjalt oyggjar 
okkara og sambært Petur 
Skeel, veðurfrøðingi, er 
lítið og onki, sum gevur 
ábendingar um, at hetta fer 
at broytast næstu dagarnar.

 Tað verður ongin broyting 
í veðrinum  komandi dag­
arnar, og í løtuni sær tað 
út til, at hetta veðrið kemur 
at halda sær til annan ólav­
søkudag. Luftin er so heit 
og tað er orsøkin til nógva 
mjørkan. Og tá so ongin 
vindur er heldur, kemur 
mjørkin at liggja sum hann 
ger í løtuni, veit Petur Skeel 
at siga.

Petur Skeel sigur víðari, 
at ættin í løtuni er í millum 
eystan og sunnan, og at 
mjørki, sirm og æl fara at 
merkja komandi dagarnar.

Mjørkin verður 
liggjandi

Brøðurnir Árni og Marnar 
Andreasen geva í hesum 
døgum nýggja fløgu út. 
Hetta er ein fløga full av 
dansitónleiki, sum vit kenna 
hann frá øðrum fløgum, 
brøðurnir báðir hava givið 
út.

Fløgan er tó sermerkt 
á tann hátt, at allir tekst­
irnir eru skrivaðir av hval­
binginum Jákup Paula 

Thomsen, vanliga nevndur 
Jákup Pauli á Brekkuni. 

Jákup Pauli á Brekkuni 
andaðist fyri nøkrum árum 
síðani, men eftir hann lá 
millum annað ein rúgva av 
tekstum, og tað eru teir, 
sum nú koma út á fløguni 
hjá Árna og Marnar.

Árni Andreasen hevur 
gjørt løg til tekstirnar hjá 
Jákup Paula á Brekkuni, 

sum nú koma út á fløguni 
”Føroyar - mítt land”.

Tað er annars ikki meiri 
enn eitt ár síðani, at brøð­
urnir báðir góðu út eina 
andaligu fløgu, sum skuldi 
stuðla arbeiðinum hjá 
Frelsunarherinum. Árni og 
Marnar Andreasen siga, 
ætlanin við fyrru fløguni 
eydnaðist sera væl, og at 
teir nú eru spentir upp á at 

vita, hvussu nýggja fløgan 
verður móttikin.

Tað eru Eyðfinn Thomsen 
og Árni Andreasen sum 
hava staðið fyri arbeiðinum 
av at fáa fløguna út, meðan 
Garagan við Jóannes Jakob­
sen hevur staðið fyri hóp­
framleiðsluni.

Árni og Marnar við nýggjari fløgu

Árni Andreasen


